
Dahilər də autizmdən əziyyət çəkiblər

Uşaqları bu bəladan xilas etməliyik
BMT-nin qərarı ilə autistlər üçün məxsusi günün təsis edilməsi bu xəstəlikdən 

əziyyət çəkənlərə kömək etmək, onların həyat səviyyəsini yaxşılaşdırmaq 
baxımından böyük əhəmiyyət daşıyır. 

Əsasən 3 yaşadək uşaqlarda mü-
şahidə olunan autizm xəstəliyi beynin 
inkişafına təsir etdiyi üçün məhdud 
davranışlara gətirib çıxarır. Belə uşaq-
ların sağlamlığının bərpası üçün han-
sı vasitələrdən istifadə etmək daha 
məqsədəuyğundur? Bu suallar bütün 
dünyanı düşündürən əsas məsələlər-
dəndir. Çünki autizmli insanların digər-
lərinə nisbətən daha çox uğur əldə edə 
bilmələrinə dair xeyli təcrübə mövcud-
dur.  

Albert Eynşteyn, Nikola Tesla, To-
mas Edison, Lüdviq van Bethoven, 
həmçinin Microsoft” şirkətinin yaradı-
cısı Bill Qeytsin və başqalrının bir vaxt-
lar autizm xəstəliyindən əziyyət çək-
məsi heç kimə sirr deyil. Dünyanın ən 
istedadlı idmançısı, dəfələrlə Olimpiya 
çempionu Maykl Felps də kiçik yaşla-
rından autizm xəstəsi olub. 

Övladlarının autizm xəstəsi olduğu-
nu müşahidə edən valideynlər onların 
sağlamlığının bərpası üçün bütün va-
sitələrdən istifadə etməlidirlər. 

Uşaq autizmi 3 yaşa qədər inkişaf-
da ləngimələr, stereotip hərəkətlər, ün-
siyyətdə problemlərdə özünü büruzə 
verir. Valideynlər uşaqlarda bu əlamət-
ləri hiss etdikdə diqqətli olmalı, onları 
daha erkən yaşlarda bərpa prosesinə 
cəlb etməlidirlər. 

Autizmli uşaqların bərpasında ən 
e ektli vasitələrdən biri idman və fiziki 
hazırlığın inkişafı ilə bağlıdır ki, Azər-
baycanda bir sıra qurumların əlaqəli 
şəkildə fəaliyyəti bu yöndə müsbət nəti-
cələr verir. Xəstəliyin dərəcəsindən ası-
lı olaraq, həmin xəstələrin əksəriyyəti 

cəmiyyətə tam inteqrasiya ola, hətta 
hər hansı sahənin mahir bilicisi olmaqla 
inkişafımıza öz töhfələrini verə bilərlər. 

“Osmanlı” Xüsusi Yaşam Mərkəzi-
nin rəhbəri İlham Osmanlının dedikləri:

– Bu gün hamı bilməlidir ki, 
başda autizm olmaqla bir sıra inkişaf 
pozuntularında istifadə olunan idman 
terapiyası uşaqların fiziki problemləri-
nin bərpasında – aşağı əzələ tonusu, 
tənə üs problemləri digər hallarda ge-
niş istifadə edilir. Fiziki terapiya növü 
idmanın terapevtik istifadəsinə əsas-
landığı üçün təkmilləşdirilmiş xüsusi 
proqramların tətbiqi ilə müsbət nəticə 
almaq olar. Həm yaş qrupuna, həm 
də pozuntunun növünə görə fərqlənən 
belə terapiya proqramları uşaqların 
gündəlik funksionallığını artırır. Bunun-
la da onlar sərbəst şəkildə idman baca-
rıqlarına yiyələnə bilirlər. 

Rəhbəri olduğum “Osmanlı” Xüsusi 
Yaşam Mərkəzi 2019-cu ildə yaradılıb 
və xüsusi qayğıya ehtiyacı olan şəxslə-
rin reabilitasiyasını həyata keçirir. Ümu-
milikdə isə 10 ildən çoxdur ki, əsasən, 
autizmli və daun sindromlu, əqli im-
kanları məhdud olan uşaq, yeniyetmə 
və gənclərə yardım məqsədilə mühüm 
tədbirlər görürük. Əsasən, idmanla rea-
bilitasiya həyata keçirir, onlara müxtəlif 
idman növlərinin sirlərini aşılayırıq. Şa-
girdlərimiz velosiped, stolüstü tennis, 
üzgüçülük, boççia, atletika və digər 
xüsusi bacarıqları inkişaf etdirən idman 
növləri ilə həvəslə məşğul olurlar. Bu-
nunla yanaşı, psixoloji, loqopedik, pe-
daqoji, sosial və özünəxidmət yönümlü 
təlimlər də əsas rol oynayır. Uşaqlar 

üçün fərdi inkişaf planı əsasında quru-
lan sistemdə əsas proqram günlük ya-
şam sistemidir.

Mərkəzimiz Bakıda yerləşir, amma 
regionlarımızda da nəzəri və praktiki 
seminarlar, müxtəlif layihələr həya-
ta keçiririk. Cəlilabad, İmişli, Gəncə, 
Tovuz, Şamaxı, İsmayıllıda autizmlə 
bağlı seminarlar təşkil etmişik. Son illər 
ailələrin bu problemi daha tez çözməyə 
başlamaları bizi sevindirir. Əvvəlki illər-
də 3–5 yaşlarında uşaqlar üçün müra-
ciət edirdilərsə, indi 1,5 – 2 yaşlı uşaq-
lar üçün müraciət olunur. 

Ümumiyyətlə, 2 yaşdan 25 yaşadək 
uşaqların reabilitasiyası ilə məşğul olu-
ruq. Uşaqların fiziki hazırlıqla sağlam 
həyata qovuşa biləcəkləri ilə bağlı vali-
deynləri təlimatlandırmağa çalışırıq. Bu 
sahədə geniş təbliğat işi hər bir autizmli 
uşağın həyatında böyük rol oynayır.   

Müxtəlif idman növləri ilə Azər-
baycan Xüsusi Olimpiya Komitəsi və 
Azərbaycan Autizm Assosiasiyası 
tərəfindən mütəmadi olaraq keçirilən 
yarışlarda uğurla təmsil olunuruq. Ay 
ərzində 50-yə yaxın uşağa reabilitasiya 
xidməti göstərir, xüsusi təlimlər keçirik. 

Hazırda Türk dövlətlərinin  Autizm 
Federasiyası qurulmaqdadır. Mərkə-
zin təmsilçiləri Türkiyədə keçirilən 
beynəlxalq və ölkədaxili yarışlarda 
çıxış edirlər. Stolüstü tennis və atleti-
ka yarışlarında artıq çoxlu uğurlarımız 
var. İdmanla verilən təlimlər vasitəsilə 
uşaqlarda tez bir zamanda diqqətin, 
göz kontaktının, hərəki qabiliyyətlərin, 
koordinasiyaların, təxəyyül və təfəkkür 
bacarıqlarının inkişafında müsbət nə-
ticələr almaq mümkündür. Ona görə 
də valideynlərə tövsiyəmiz budur ki, 
autizmli uşaqların bərpa prosesində 
idmanla reabilitasiyasına xüsusi önəm 
versinlər.

L e y l a  Q U R B A N O V A ,   
“Xalq qəzeti” 

 pre  y  ti  ə t r  r

Dərin fəlsəfi düşüncəsi ilə hər kəsi heyran qoyan, Azərbaycan və rus dilləri 
ilə bərabər, fars dilini də əla bilən Heydər Hüseynov  xalqımızın elm kəhkəşanının 
ən parlaq ulduzlarından olub. 1908-ci il aprelin 3-də İrəvanda doğulub və   
1950-ci il avqustun 15-də Bakıdakı bağ evində həyatına intiharla son qoyub. 
Cəmi 42 il yaşasa da, bir əsrə sığmayan sanballı işlər görüb.

“Kitabı bağlanan” 
dəyərli kitablar müəllifi

Tarix və fəlsəfə elminin inkişafına bö-
yük töhfələr vermiş Heydər Hüseynov 
Azərbaycanda elmi tərcümə məktəbinin 
əsasını qoyub, ilk “Azərbaycanca-rusca” 
və “Rusca-azərbaycanca” lüğətin redak-
toru olub. Buna görə 1948-ci ildə ilk dəfə 
Stalin mükafatı alıb. Bundan iki il sonra 
isə Azərbaycan KP MK yanında Partiya 
Tarixi İnstitutunun direktoru olan görkən-
li alim XIX əsrdə Azərbaycan fəlsəfi və 
ictimai-siyasi fikrinin tarixi haqqında  fun-
damental əsər yazıb və növbəti dəfə Sta-
lin mükafatına layiq görülüb. Dahi filosof 

Azərbaycanda bu sahənin banisi Bəh-
mənyarın iki traktatını aşkara çıxarıb tə-
dqiqat obyektinə çevirməklə sırf elmi-fəl-
səfi irsimizin varlığını elan edib. Nizami, 
Füzuli, A.Bakıxanov, Mirzə Kazım bəy, 
M.F.Axundov, H.Zərdabi haqqında ciddi 
tədqiqat işi aparıb və 100-dən çox elmi 
məqalə yazıb.  

Heydər Hüseynovun yaradıcılığında 
mühüm yer tutan XIX əsr Azərbaycan 
ictimai və fəlsəfi fikir tarixindən  adlı kita-
bı rus dilində yazılmış, əsər iki dəfə çap 
edilmişdir. Kitabın redaktoru akademik 
Aleksandr Makovelski Heydər Hüsey-
novun bu çalışmasını XIX əsrdə Azər-
baycan fəlsəfəsinin inkişafının sistemli 
şərhinin ilk təcrübəsi  kimi dəyərləndirib 
və yüksək səviyyədə təqdir edib.    

...Lakin alimin öz xalqının tarixən 
yüksək elmi-fəlsəfi təfəkkürə malik ol-
duğunu aşkar söyləməsi imperiya ağa-
larının zəhmindən qorxan kölələrə xoş 
gəlməyib. O, Sov.İKP sıralarından çıxa-
rılıb və Elmlər Akademiyasındakı və-
zifələrindən azad edilib. Dövlət orqanları 
və bəzi həmkarları tərəfindən əsassız 
təqiblərə məruz qalmasından sarsılan   
filosof elmi yaradıcılığının triumf dövrün-
də – 1950-ci ildə damarlarını kəsməklə 
özünə qəsd edib.

Ədəbiyyatşünas, diplomat Vilayət 
Quliyevin bu barədə fikrini xatırladırıq: 
“Elmi fikrə hələ çox böyük töhfələr verə 
biləcək akademik yaradıcılığının ən ve-
rimli çağında ehtiyatsızlıq və təcrübəsiz-
likdən doğan adi təsadüfün qurbanı oldu. 
Respublikanın sahibi nin – Mir Cəfər 

Bağırovun və Moskva ideoloqlarının 
tarixi şəxsiyyətlərə münasibətdə əsas-
landıqları şablondan kənara çıxması 
Heydər Hüseynovun yalnız Azərbaycan 
deyil, az qala, bütün SSRİ miqyasında 
növbəti xalq düşməni kimi ittiham edil-
məsinə gətirib çıxardı. Səbəb müəllifin   
XIX əsrdə Azərbaycanda ictimai-siyasi 

fikir tarxindən  monoqrafiyasında  Mirzə 
Kazımbəyin Müridizm və Şamil  əsə-
rindən, eləcə də dağlı qəhrəmanı Şeyx 
Şamilin şəxsiyyət, mübarizə və idealla-
rından bəhs etməsi, onu qəhrəman və 
qəhrəmanların yaradıcısı  adlandırma-
sı idi. Bədbəxtlikdən bu, elə vaxt idi ki, 
müridizm mürtəce hərəkat, Şeyx Şamil 
isə ingilis və türk casusu  kimi qələmə 
verilirdi”.

Beləcə, qısa müddətdə tutduğu bü-
tün vəzifələrdən azad edilən alim faktiki 
ev dustağına çevrilmişdi. Onun sima-
sında yeni xalq düşməninin obrazının 
yaradıldığı artıq heç kəsə sirr deyildi. 
Ətrafındakı halqanın gündən-günə da-
raldığını görən H.Hüseynov özünə qəsd 
edir. Çox güman ki, repressiya olunaca-
ğı təqdirdə ailəsinin və dostlarının  acı 
aqibət yaşamaması üçün o, bu addımı 
atıb. 

Taleyi faciəli sonluqla bitmiş görkəm-
li filosof-alim az yaşayıb, amma zən-
gin tərcümeyi-hala sahib olub. O, 
193 –1940-cı illərdə keçmiş SSRİ EA 
Azərbaycan Filialının Ensiklopediya 
və Lüğətlər İnstitutuna rəhbərlik edib, 
1939– 1945-ci illərdə isə filialın sədr 
müavini olub. Azərbaycanda müstəqil 
Elmlər Akademiyasının təşkilindən 
1945  sonra ilk 15 həqiqi üzv-akademik 

sırasında yer alan Heydər Hüseynov 
həmin dövrdən  1950-ci ilin fevral ayına 
qədər həm  EA-nın vitse-prezidenti, həm 
də Azərbaycan KP MK yanında Parti-
ya Tarixi İnstitutunun direktoru və Bakı 
Dövlət Universitetinin fəlsəfə kafedrası-
nın müdiri kimi geniş elmi-pedaqoji və 
ictimai fəaliyyət göstərib.

Sular durulandan sonra Heydər Hü-
seynov layiqli qiymətini alıb. Yaradıcılığı 
Amerikada belə tədqiq olunub.  1997-ci 
ildə isə qızı Sara xanım Dağıstanda 
“Şeyx Şamil” mükafatına layiq görülüb.  

Haz la   
Ə.ƏLİY ,  

“Xalq qəzeti” 

ey ər sey       

Böyüyən nəslin mənəvi qidası
Uşaqlar üçün gözəl nağıl–əsərlər 

yaratmış Hans Xristian Andersen 
aprelin 2-də anadan olub. Məhz onun 
ad gününün Beynəlxalq Uşaq Kitab 
Günü kimi qeyd olunmasını isə alman 
yazıçısı Yella Lepman təklif edib və 66 
il öncədən başlayaraq, Uşaq Kitabları 
üzrə Beynəlxaq Şuranın təşəbbüsü 
və qərarıyla 2 aprel bütün dünyada 
həmin adla qeyd olunmağa başlayıb.

Tarixi XV əsrə gedib çıxan uşaq kitab-
larının çapı bu gün nəşriyyat sistemində 
daha geniş vüsət alıb. Antik yunan müəlli-
fi Ezopun mahnılarının yazılı kitab şəklin-
də çapından, daha sonra çex maarifçisi 
və pedaqoqu Komenskinin uşaqlar üçün   
rəsmlərdən ibarət kitab nəşr etməsindən 
üzübəri böyüyən nəslin yazılı ədəbiyyatla 
ünsiyyəti başlayıb.

Yazılaraq kitablara köçürülən xalq 
nağılları, ümumiyyətlə, folklor nümunələ-
ri uşaq ədəbiyyatının bünövrəsini təşkil 
edir. Bu yerdə Şərqdə Min bir gecə , 
Ələddin , Əlibaba və qırx quldur , Sin-

dibadın yeddi səyahəti  nağılları yada 
düşür. Qərbdə uşaqlar üçün kitab yaz-
maq tendensiyası Qrim qardaşlarının 
nağılları ilə güclənib. 184 -cı ildən başla-
yaraq, Andersonun qələmə aldığı nağıl-
ları da uşaqların bu gün daha çox sevib  
oxuduğu kitablardır. Əlbəttə, müəlliflərin 
və kitabların adını saymaqla bitməz. Bu 
baxımdan XIX əsri uşaq ədəbiyyatının 
qızıl əsri  sayanlar da çoxdur. 

Azərbaycanda peşəkar uşaq ədəbiy-
yatının inkişafı öz mənbəyini XX əsrin 
əvvəllərindən götürür. Həmin vaxtdan 
başlayaraq ölkənin maarif və mədəniyyət 
sahəsində ciddi canlanma əmələ gəlib: 
bir sıra maarif ocaqları, xeyriyyə cəmiy-
yətləri, nəşriyyatlar, kitabxanalar yaradı-
lıb. Bu sahədə cəsarətli addımlar atan 
Nəriman Nərimanov və Soltan Məcid Qə-
nizadə birlikdə “Sovqat” adlı şəkilli uşaq 
jurnalı və “Məktəb” elmi-pedaqoji aylıq 
jurnalını nəşr etmək istəyi buna sübut-
dur.    Rəşid bəy Əfəndiyev “Uşaq bağça-
sı” kitabında orijinal və tərcümə əsərləri, 
coğrafiyaya, tarixi hadisələrə və kainatın 
quruluşuna dair maraqlı materiallar verib. 
Həmçinin Abdulla Şaiqin “Uşaq gözlüyü”, 
“Gülzar”, İrəvan müəllimlərinin hazırlayıb 
Tiflisdə çap etdirdikləri iki hissədən ibarət 
“Ana dili” və b. vəsaitlərdə də yeni məz-

munlu uşaq ədəbiyyatından nümunələr 
toplanmışdı. Süleyman Sani Axundov 
“Məktəb” jurnalı üçün “Qorxulu nağıl-
lar”ını yazıb. Həmin dövrdə ölkənin hər 
tərəfində dövri-mətbuat parlamağa baş-
lamışdı. Amma ilk uşaq nəşr nümunəmiz 
t nınmış m rif dimi Əlisgəndər Cəfər-
z dənin  “Dəbist n” jurn lı sayılır. Ardınca 
“Rəhbər”, “Məktəb” kimi  jurnallar çıxıb.  

İlk çağlarda Mirzə Ələkbər Sabir, Cə-
lil Məmmədquluzadə, Əbdürrəhim bəy 
Haqverdiyev, Cəfər Cabbarlı və digərlə-
rinin yaradıcılığı ilə təşəkkül tapan uşaq 
ədəbiyyatımız daha sonra növbəti nəsil 
yazıçıların əsərləri ilə daha da genişlə-
nib. Çoxsaylı və gözəl, yaddaqalan şeir, 
təmsil və mənzum hekayələr qələmə alı-
nıb və çap edilib...

Bu gün uşaq nəşrləri qalereyamız 
xüsusilə zəngindir. Təkcə “Göyərçin” 
jurnalı 5 ildir ki, uşaqların maariflən-
məsi və tərbiyəsinə, dünyagörüşünün 
inkişafına sədaqətlə xidmət edir. Hazırda 
“ Əlifba”dan sonra ikinci dərsliyimiz adla-
nan bu jurnalın baş redaktoru, Əməkdar 
mədəniyyət işçisi, filologiya elmləri dok-
toru, professor Rafiq Yusifoğlu bizimlə 
söhbətində “Göyərçin”in Azərbaycan 

göylərində inamla qanad çaldığını söylə-
di. “Bir-birini əvəz edən nəsillərin tərbiyə-
sində bu jurnal çox işlər görüb. Sehirli 
qanadlarında evlərə nağıl, şeir, hekayə, 
tapmaca, əyləncə, maraqlı rəsmlər apa-
ran “Göyərçin” dövlətimizin himayəsi ilə 
öz “uçuş”larını indi daha inamla davam 
etdirir. Mirzə İbrahimov, Süleyman Rə-
himov, Mehdi Hüseyn, Əli Vəliyev, Rə-
sul Rza, Süleyman Rüstəm,  Məmməd 
Rahim, Əhməd Cəmil, İlyas Əfəndiyev, 
Mirvarid Dilbazi, Əzizə Cəfərzadə, Hü-
seyn Abbaszadə, İsmayıl Şıxlı, Bayraqm 
Bayramov, Qılman İlkin, Gülhüseyn Hü-
seynoğlu, Balaş Azxəroğlu, Bəxtiyar Va-
habzadə, Nəbi Xəzri, Qasım Qasımzadə, 
Salam Qədirzadə, Nəriman Həsənza-
də, Əli Kərim, Məmməd Araz, Xəlil Rza 
Ulutürk, Anar, Elçin, Əlibala Hacızadə, 
Vaqif İbrahim, Mövlud Süleymanlı və di-
gər qələm sahiblərimiz hər zaman məhz 
“Göyərçin” üçün də əsərlər yazaraq 
uşaqların xidmətində durublar”.

Əlavə edək ki, bu gün də yüzlərlə  
şair və yazıçımız uşaq ədəbiyyatı inciləri 
yaradırlar.

“Xalq qəzeti” 

 pre  ey ə   it  r

“Köhnə kənddən  
yeni xatirələr”

Rüfət Rüstəmovun “Köhnə kənddən yeni xatirələr” kitabı  “Elm və təhsil” 
nəşriyyatında təzəcə çap olunub. “Bu dağlardan bir Cahangir keçdi” (2018), 
“Milli qəhrəmanın tale romanı” (2022) kimi əsərləri ilə gündəmə gələn müəllif 
özünün keçdiyi böyük bir həyat yolu ilə də fərqli bir ziyalıdır.  Hələ sovetlər 
dönəmində Türkiyə adını çoxlarının çəkə bilmədiyi bir zamanda, bu qardaş 
ölkədə çalışan mütəxəssislər sırasında olması onun zəngin həyat təcrübəsinə 
yiyələnməsində xüsusi önəm daşımışdır. 

Kitab iki hissədən – hekayələr və 
İkinci Qarabağ müharibəsinin başlandı-
ğı vaxtlarda dövri mətbuatda dərc edilən 
publisistik məqalələrdən ibarətdir. Əslin-
də, toplu hər kəsin yaşadığı, şahidlik etdi-
yi həyatımızın bir parçası olmaqla günü-
müzün reallıqlarını vətənpərvər bir ruhda 
əks etdirən nümunədir. 

Rüfət müəllimin hekayələrinin “Qon-
şumun həyat hekayələri”, “Papaq əhva-
latı”, “Köhnə kənddən təzə xatirələr”, 
“Qaz qonaqlığı”, “Koronavirus  təhlükə-
si və mənim həkimliyim”, “Haram tikə”, 
“Mənim adım”, “İçki əhvalatı”, “Ayı əhva-
latı”, “Yuxu” və s.  qəhrəmanları, burada 
rastlaşdığımız adamlar bizdən uzaqlar-
da deyil, əksinə, onların hiss və duyğu-
ları da bu günümüzlə, hətta ola bilsin, 
hər birimizlə bağlıdır. Ona görə də onları 
oxuduqca  hər kəs özünün həyatının, ya 
da taleyinin bir parçasını tapır bu əsər-
lərdə.  

Kitabda  Rüfət müəllimin son dövr-
lərdə mətbuatda yayımlanan publisistik 
yazıları da “Türk dünyasına zəfər sevin-
ci yaşadan Ali Baş Komandan”, “Dəmir  
yumruq” Azərbaycan həqiqətlərinə Zəfər 
yolu açdı”, “Zəfər günün mübarək, qalib 
Azərbaycan xalqı”, “Soçidə Azərbayca-
nın milli maraqları hərtərəfli qorundu” və 
s.  yer alır. Müəllifin  publisistikasında 
da  mübarizə ruhu özünü təsdiqləyir və 
burada da Vətən, torpaq, xalq anlamı ön 
planda dayanır.

Nəfis tərtibatlı kitabı vərəqlədikcə, 
bugünümüzün və dünənimizin həqiqətləri 
ilə baş-başa dayanırıq. Ona görə də ta-
nınmış alim, türkologiya elminin nüfuzlu 
nümayəndəsi, BDU-nun Türk filologiya-
sı kafedrasının müdiri, filologiya elmləri 
doktoru, professor, yazıçı-publisist Rüfət 
Rüstəmovun hekayə və publisistik yazı-
larını ictimaiyyət üçün dəyərli töhfə, milli 
kitabxanamızı  zənginləşdirən nəşrlər sı-
rasına aid etməkdən çəkinmirik. 

“Xalq qəzeti”

